
ᒪᓕᒐᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐱᖁᔭᖅ  
(ᐊᖏᖅᑕᐅᔪᖅ ᔫᓂ 8, 2012) 

 
ᑲᒥᓯᓇ ᓄᓇᕗᒥᑦ, ᐅᖃᐅᔾᔪᖅᑕᐅᓪᓗᓂ ᐊᖏᖅᑕᐅᓪᓗᓂᓗ ᒪᓕᒐᓕᐅᕐᕕᖕᒥᑦ, ᐅᑯᐊ 
ᐱᔪᓐᓇᕐᓂᖅᑖᑎᑕᐅᓯᒪᕗᖅ:  
 
 
1. ᒪᓕᒐᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑕᕝᕙᓂ ᐱᖁᔭᕐᒥᑦ.  
 
2. ᐃᓚᖓ 1 ᐋᖅᑭᒋᐊᖅᑕᐅᕗᖅ ᐃᓚᓕᐅᑎᓪᓗᓂ ᐅᑯᓂᖓ ᑐᑭᖏᓐᓂᒃ ᓂᑭᑦᑖᖅᓯᒪᔪᒥᒃ:  
 
“ᐃᖅᑲᖅᑐᐃᕕᒃ” ᑐᑭᓕᒃ ᐃᒡᓗᑐᐃᓐᓇᖅ ᐃᖅᑲᖅᑐᐃᕕᖕᒥᑦ ᑲᑎᒪᕕᐅᒐᔪᒃᖢᓂ ᐅᕝᕙᓘᓐᓃᑦ 
ᐊᑐᖅᑕᐅᒐᔪᒃᖢᓂᓗ, ᐅᕝᕙᓘᓐᓃᑦ (court facility)  
 
“ᐅᐸᒃᑕᐅᔭᕆᐊᖃᖏᑦᑐᖅ” ᑐᑭᓕᒃ ᐃᓚᖓᑦ ᐃᖅᑲᖅᑐᐃᕕᒃ ᓇᓗᓇᐃᖅᑕᐅᕗᖅ ᐅᐸᒃᑕᐅᔭᕆᐊᖃᖏᑦᑐᖅ 
ᒪᓕᒡᓗᒍ ᐃᓚᖓᓂ 77.2-ᒥᑦ; (restricted zone) 
 
“ᑕᑯᓇᒃᑕᐅᓂᖅ” ᑐᑭᓕᒃ ᕿᓂᕐᓗᓂ ᓇᓗᓇᐃᖅᑕᖓᑦ ᐃᓚᖓ 77.4; (screen) 
 
“ᓱᒋᐅᑎ” ᑐᑭᓕᒃ:  

(a) ᖁᑭᐅᑎ ᑐᑭᓕᒃ ᑕᐃᑲᓂ ᐱᕋᔭᒃᑐᓄᑦ ᐱᖁᔭᖅ (ᑲᓇᑕᒥᑦ);  
(b) ᑭᓱᑐᐃᓐᓇᕐᒧᑦ ᐊᑐᖅᑕᐅᔪᓐᓇᖅᑐᖅ:  

(i) ᖃᓄᖅ ᐃᓅᔪᓐᓃᖅᑐᖃᖅᑎᓪᓗᒍ ᐋᓐᓂᕐᔪᐊᖅᑐᖃᖅᑎᓪᓗᒍᓘᓐᓃᑦ 
ᐃᓄᖕᒥᑦ; ᐅᕝᕙᓘᓐᓃᑦ  

(ii) ᑲᑉᐱᐊᓵᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐃᓄᖕᒥᑦ ᐸᒡᕕᓵᕆᔪᖃᖅᑎᓪᓗᒍ. 
(weapon) 

 
3. ᐅᑯᐊ ᐃᓚᓕᐅᑎᓯᒪᔪᑦ ᖄᖏᖅᑎᓪᓗᒍ ᐃᓚᖓ 77:  
 

ᐃᖅᑲᖅᑐᐃᕕᖕᒥᑦ ᐅᐊᔅᓯᔨ 
 
ᐱᔪᓐᓇᕐᓂᖓ ᐃᖅᑲᖅᑐᐃᕕᖕᒥᑦ ᐅᐊᔅᓯᔨ   
77.1. (1) ᐃᖅᑲᖅᑐᐃᕕᖕᒥᑦ ᐅᐊᔾᓯᔨ ᐅᑯᓂᖓ ᖃᓄᐃᓕᐅᑐᐃᓐᓇᕆᐊᓕᒃ:  

(a) ᐃᓄᖕᒥᑦ ᑕᑯᓇᒡᓗᓂ ᐃᖅᑲᖅᑐᐃᕕᖕᒧᑦ ᐃᓯᓚᐅᖏᓐᓂᕐᒥᓂᒃ ᐅᕝᕙᓘᓐᓃᑦ 
 ᖃᖓᑐᐃᓐᓇᒃᑯᑦ ᐃᓄᖕᒥᑦ ᐃᓯᖅᑐᖃᖅᑎᓪᓗᒍ ᐃᖅᑲᖅᑐᐃᕕᖕᒥᑦ;  
(b) ᑎᑎᕋᖅᓯᒪᔪᖅ (a) ᐱᔾᔪᑎᖏᑦ, ᐱᖁᔨᓗᓂ ᐃᓄᖕᒥᑦ ᐃᖅᑲᖅᑐᐃᕕᖕᒥᑦ ᐊᓯᐊᓄᑦ 

ᓄᒃᑎᖁᔨᓗᓂ ᐃᖅᑲᖅᑐᐃᕕᐅᑉ ᐃᓗᐊᓂ ᑕᑯᓇᒃᑕᐅᓂᐊᕈᓂ;  

(c) ᓱᒋᐅᑎᑐᐃᓐᓇᕐᒥᒃ ᐲᖅᓯᖁᔨᓗᓂ ᐃᓄᖕᒥᑦ ᐃᓯᖅᓯᒪᔪᒥᒃ, ᐅᕝᕙᓘᓐᓃᑦ 
ᐃᓯᕐᓂᐊᕈᓂ, ᐃᖅᑲᖅᑐᐃᕕᖕᒥᑦ ᐃᓄᖕᒥᑦ ᐱᔪᓐᓇᓂᖃᖏᒃᑯᓂ ᒪᓕᒡᓗᒍ 
ᐃᓚᖓᓂ 77.5 ᓱᒋᐅᑎᖃᕆᖃᖏᑦᑐᒥᒃ;  

(d) ᐊᓂᖁᔨᓗᓂ ᐅᐸᒃᑕᐅᔭᕆᐊᖃᖏᑦᑐᒥᒃ ᑕᐃᓐᓇ ᐃᓄᒃ ᐱᔪᓐᓇᕐᓂᖃᖏᒃᑯᑦ 
ᐃᓯᕆᐊᒃᓴᖅ ᐅᐸᒃᑕᐅᔭᕆᐊᖃᖏᑦᑐᒥᒃ.  

 
ᐃᖅᑲᖅᑐᐃᕕᖕᒥᑦ ᐅᐊᔅᓯᔨᖓ ᐃᓯᖁᔨᖏᑐᐃᓐᓇᕆᐊᓕᒃ  

(2) ᐃᖅᑲᖅᑐᐃᕕᖕᒥᑦ ᐃᓯᖁᔨᖏᑐᐃᓐᓇᕆᐊᓕᒃ, ᐅᕝᕙᓘᓐᓃᑦ ᐊᓂᖁᔨᓗᓂ ᐃᓄᖕᒥᑦ, 
ᐃᖅᑲᖅᑐᐃᕕᖕᒧᑦ ᓇᓕᐊᑐᐃᓐᓇᖅ ᐱᔾᔪᑎᖃᕐᓗᓂ ᐱᑕᖃᖅᕈᓂ:  

(a) ᐃᓄᖕᒥᑦ ᑕᑯᓇᒃᑕᐅᔪᒪᖏᑉᐸᑦ;  
(b) ᐃᓄᖕᒥᑦ ᒪᓕᒍᒪᖏᑉᐸᑦ ᐱᖁᔨᖓᓂᒃ ᐃᖅᑲᖅᑐᐃᕕᐅᑉ ᐊᐅᔅᓯᔨᖓᓄᑦ ᒪᓕᒡᓗᒍ 

ᑎᑎᕋᖅᓯᒪᔪᒥᒃ (1)(b);  
(c) ᐃᓄᖕᒥᑦ ᐱᓯᒪᑦᑎᔪᖃᖅᐸᑦ ᓱᒋᐅᑎᒥᒃ ᐊᒻᒪ ᒪᓕᒍᒪᖏᕐᐸᑦ ᐃᖅᑲᖅᑐᐃᕕᐅᑉ 

ᐊᐅᔅᓯᔨᖓᑦ ᑐᓂᓯᖁᔨᑎᓪᓗᒍ ᓱᒋᐅᑎᒥᒃ;  
(d) ᐃᖅᑲᖅᑐᐃᕕᐅᑉ ᐊᐅᔅᓯᔨᖓᑦ ᐅᒃᐱᕆᒍᓂᐅᒃ ᑕᐃᓐᓇ ᐃᓄᒃ:  

(i) ᑲᑉᐱᐊᓇᖅᑑᒐᔭᕈᓂ ᐊᑦᑕᕐᓇᖅᑑᓗᓂ ᐃᖅᑲᖅᑐᐃᕕᖕᒥᑦ ᐅᕝᕙᓘᓐᓃᑦ 
ᐊᑦᑕᕐᓇᖅᑑᓗᓂ ᑕᐃᑳᓂᑦᑐᐃᓐᓇᕐᒥᒃ;  

(ii) ᐸᒡᕕᓵᕆᑐᐃᓐᓇᕆᐊᖃᖅᐸᑦ ᐃᖅᑲᖅᑐᐃᔪᖃᖅᑎᓪᓗᒍ; ᐅᕝᕙᓘᓐᓃᑦ  
(iii) ᐸᒡᕕᓵᕆᑐᐃᓐᓇᕆᐊᖃᖅᐸᑦ ᖃᓄᐃᓕᐅᖅᐸᓕᐊᔪᓂᒃ ᐃᖅᑲᖅᑐᐃᕕᖕᒥᑦ.  

 
ᓂᕈᐊᖅᑕᐅᓯᒪᔪᑦ ᐅᐸᒃᑕᐅᔭᕆᐊᖃᖏᑦᑐᓂᒃ  
77.2. ᐅᑯᐊ ᐃᓚᖏᑦ ᐃᖅᑲᖅᑐᐃᕕᖕᒥᑦ ᓂᕈᐊᖅᑕᐅᓯᒪᔪᑦ ᐅᐸᒃᑕᐅᔭᕆᐊᖃᖏᑦᑐᓂᒃ:  

(a) ᐃᖅᑲᖅᑐᐃᔨᐅᑉ ᓇᖕᒥᓂᖅ ᑲᑎᒪᕕᖏᑦ, ᑎᑎᕋᕐᕕᖏᑦ, ᐃᓯᕐᕕᐅᓲᓄᑦ, 
ᐱᖁᑎᒃᑯᕕᖕᓂᑦ ᐊᒻᒪ ᐊᓯᒃᑲᓂᑐᐃᓐᓇᖏᑦ ᐊᑐᖅᑕᐅᒐᔪᒃᑐᓄᑦ ᐃᖅᑲᖅᑐᐃᔨᓄᑦ;  

(b) ᑎᑎᕋᕐᕖᑦ, ᐱᖁᑎᒃᑯᕖᑦ ᐊᒻᒪ ᐊᓯᖏᑦ ᐊᑐᖅᑕᐅᒐᔪᒃᑐᑦ ᐅᑯᓂᖓ:  
(i) ᐃᓚᒋᔭᖅ ᐃᖅᑲᖅᑐᐃᕕᖕᒥᑦ ᐃᖅᑲᓇᐃᔭᖅᑎᖏᓐᓄᑦ ᐅᕝᕙᓘᓐᓃᑦ 

ᐱᔨᑦᑎᕋᐃᓲᓄᑦ ᐃᖅᑲᓇᐃᔭᖅᑎᓄᑦ; ᐅᕝᕙᓘᓐᓃᑦ  
 (ii) ᐃᖅᑲᖅᑐᐃᕕᖕᒥᑦ ᐊᐅᔅᓯᔨᖓᑦ;  
(c) ᑎᒍᔭᐅᓯᐅᓄᑦ ᐃᓂᒋᔭᐅᓲᑦ;  
(d) ᓈᓚᒃᑎᓄᑦ ᐃᒡᓗᕈᓯᖏᑦ;  
(e) ᖃᐅᔨᓴᕐᕕᖕᓄᑦ ᓈᓚᒃᑕᐅᓯᐅᓄᑦ ᐃᒡᓗᕈᓯᖏᑦ;  
(f) ᐊᑐᖅᑕᐅᓯᐅᓄᑦ ᐱᔾᔪᑎᖏᓐᓂᒃ ᑎᑎᕋᖅᓯᒪᔪᒥᒃ (a)-ᒥᑦ (e)-ᒧᑦ ᕿᓚᒥᐅᑯᓗ;  
(g) ᐱᖁᔭᐅᔪᓪᓗ ᐃᓂᖏᑦ.  
 

ᐃᓯᕈᓐᓇᖅᑎᑕᐅᔪᑦ ᐅᐸᒃᑕᐅᔪᓐᓇᖏᑦᑐᓂᒃ  
77.3. (1) ᑭᓇᑐᐃᓐᓇᖅ ᐃᓯᕈᓐᓇᖅᑎᑕᐅᑐᐃᓐᓇᕆᐊᓕᒃ ᐅᐸᒃᑕᐅᔪᓐᓇᖏᑦᑐᓂᒃ ᑭᓯᐊᓂ ᐱᖁᔭᐅᑎᓪᓗᒍ 
ᑕᕝᕙᓂ ᐃᓚᖓᓂ.  
 
ᐱᔪᓐᓇᖅᑎᑕᐅᔪᑦ ᐃᓄᐃᑦ  
 (2) ᐅᑯᐊ ᐃᓄᐃᑦ ᐃᓯᕈᓐᓇᖅᑎᑕᐅᔪᑦ ᐅᐸᒃᑕᐅᔭᕆᐊᖃᖏᑦᑐᓂᒃ:  

(a) ᐃᖅᑲᖅᑐᐃᔨ ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᖅ;  
(b) ᐃᖅᑲᖅᑐᐃᕕᐅᑉ ᐊᐅᔅᓯᔨᖓᑦ ᐅᕝᕙᓘᓐᓃᑦ ᑐᒡᓕᖓᑦ;   
(c) ᐃᓚᒋᔭᖅ ᐃᖅᑲᖅᑐᐃᕕᖕᒥᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᐅᑉ ᐃᖅᑲᓇᐃᔭᖅᑎᖓᑦ;  
(d) ᐃᓄᒃ ᐃᓯᖅᑎᑕᐅᔪᖅ ᐅᐸᒃᑕᐅᒋᐊᖃᖏᑦᑐᒥᑦ ᐃᓄᖕᒥᑦ ᓇᓗᓇᐃᖅᑕᖓᑦ 

ᑎᑎᕋᖅᓯᒪᔪᓂᒃ (a), (b) ᐅᕝᕙᓘᓐᓃᑦ (c);  
(e) ᐃᓄᒃ ᐱᖁᔭᐅᓯᒪᔪᖅ ᐅᕝᕙᓘᓐᓃᑦ ᖃᓄᐃᑦᑐᓂᖏᓐᓄᑦ ᐊᔾᔨᒌᖏᑦᑐᓂᒃ ᐃᓄᖕᓂᑦ.  

 
ᐊᓯᖏᓪᓗ ᐃᓄᐃᑦ ᐃᓯᕈᓐᓇᖅᑐᑦ ᖃᐅᔨᓴᖅᑕᐅᓯᐅᓄᑦ ᐊᐱᖅᑯᑎᒃᑯᑦ ᐃᒡᓗᕈᓯᕐᓄᑦ  
 (3) ᐅᑯᐊ ᐊᓯᖏᑦ ᐃᓄᐃᑦ ᐃᓯᕈᓐᓇᖅᑎᑕᐅᔪᑦ ᖃᐅᔨᓴᖅᑕᐅᔪᓄᑦ ᐊᐱᖅᓱᑕᐅᓯᐅᓄᑦ 
ᐃᒡᓗᕈᓯᖏᑦ:  

(a) ᐃᓚᒌᔭᐅᔪᑦ ᒪᓕᒐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᑦ ᓇᓗᓇᐃᖅᓯᒪᕗᑦ ᑕᐃᑲᓂ 
ᒪᓕᒐᕐᓂᐊᖅᑎᐅᓂᕐᒧᑦ ᐃᖅᑲᓇᐃᔮᖃᖅᑐᓄᑦ ᐱᖁᔭᖅ;   

(b) ᐃᓕᓐᓂᐊᖅᑎ ᒪᓕᒐᓕᕆᔨᐅᓂᕐᒧᑦ ᑕᐃᑲᓂ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓂᒃ 
ᓇᓗᓇᐃᖅᓯᒪᔭᖓᓂᒃ ᒪᓕᒐᕐᓂᐊᖅᑎᐅᓂᕐᒧᑦ ᐃᖅᑲᓇᐃᔮᖃᖅᑐᓄᑦ ᐱᖁᔭᖅ;  

(c) ᐃᓄᐃᑦ ᐱᓕᕆᐊᖃᓯᐅᑦ ᐅᐸᒃᑕᐅᔭᕆᐊᖃᖏᑦᑐᓄᖅ ᐃᓕᓐᓂᐊᕈᓯᐊᕐᒥᑦ 
ᓇᓗᓇᐃᑯᑕᕐᒥᒃ ᑐᓂᔭᐅᑎᓪᓗᒋᑦ ᑕᐃᑲᓂ ᒪᓕᒐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒥᑦ;  

(d) ᐃᓄᒃ ᐃᓯᖅᑎᑕᐅᔪᖅ ᖃᐅᔨᓴᕐᓂᕐᒧᑦ ᐊᐱᕆᔭᐅᓯᐅᓄᑦ ᐃᒡᓗᕈᓯᖓᓂᒃ 
ᓇᓗᓇᐃᖅᓯᒪᕗᖅ ᑎᑎᕋᖅᓯᒪᔪᓂᒃ (a),(b) ᐅᕝᕙᓘᓐᓃᑦ (c).  

 
ᑕᑯᓇᒃᑕᐅᓂᖅ  
77.4. (1) ᐃᖅᑲᖅᑐᐃᕕᖕᒥᑦ ᐊᐅᔅᓯᔨᖓᑦ ᑕᑯᓇᑐᐃᓐᓇᕆᐊᓕᒃ ᐃᓄᖕᒥᑦ ᓱᒋᐅᑎᓂᒃ ᐅᑯᓂᖓ ᐊᑐᕐᓗᓂ:  
  (a) ᐃᓄᖕᒥᑦ ᐃᒻᒥᓄᑦ ᓇᓗᓇᐃᖅᓯᖁᔨᓗᓂ;  

(b) ᐃᓄᑉ ᑎᒥᖓᓄᑦ ᖃᓂᒋᔮᓂ ᐊᓯᖏᓐᓄᑦ ᐱᖁᔭᐅᔪᓄᑦ ᖃᓄᐃᓕᐅᕐᓗᓂ 
ᐅᕙᓘᓐᓃᑦ;   

  (c) ᐊᑐᕐᐸᑦ ᐊᑐᕆᖃᕐᑕᒥᓂᒃ ᑭᓱᑐᐃᓐᓇᕐᒥᒃ.  
 
ᐊᓯᖏᑦ ᑕᑯᓇᒃᑕᐅᓂᖅ  
 (2) ᐃᖅᑲᖅᑐᐃᕕᐅᑉ ᐊᐅᔅᓯᔨᖓᑦ ᐱᖁᔨᑐᐃᓐᓇᕆᐊᓕᒃ ᐃᓄᖕᒥᑦ ᐃᒃᐱᐊᕐᔪᖕᒥᐅᑕᖏᓐᓂᑦ 
ᐃᓗᓕᖏᓐᓄᑦ ᐲᖅᓯᖁᔨᓗᓂ ᐅᕝᕙᓘᓐᓃᑦ ᑭᓱᑐᐃᓐᓇᕐᒥᒃ ᑎᒍᒥᐊᖅᑐᒥᒃ ᐲᖅᓯᖁᔨᓗᓂ ᐅᕝᕙᓘᓐᓃᑦ 
ᒪᓕᒃᑐᒥᒃ ᐃᓄᖕᒥᑦ ᐊᒻᒪ ᖃᐅᔨᓴᕐᓗᓂ ᐃᖅᑲᖅᑐᐃᕕᖕᒥᑦ ᐅᐊᔅᓯᔨᖓᓄᑦ ᐅᒃᐱᕆᒍᓂᐅᒃ ᑕᐃᓐᓇ ᐃᓄᒃ:  

(a) ᑲᑉᐱᐊᓇᕈᓂ ᐊᑦᑕᕐᓇᖅᑑᓗᓂ ᐃᖅᑲᖅᑐᐃᕕᖕᒥᑦ ᐅᕝᕙᓘᓐᓃᑦ ᐊᑦᑕᕐᓇᖅᑑᓗᓂ 
ᑕᐃᑲᓃᑦᑐᓂᒃ;  

  (b) ᐸᒡᕕᓴᑐᐃᓐᓇᕆᐊᖃᕈᓂ ᐃᖅᑲᖅᑐᐃᔪᖃᖅᑎᓪᓗᒍ; ᐅᕝᕙᓘᓐᓃᑦ  
  (c) ᐸᒡᕕᓴᕋᔭᕈᓂ ᖃᓄᐃᓕᐅᖅᑐᖃᖅᑎᓪᓗᒍ ᐃᖅᑲᖅᑐᐃᕕᖕᒥᑦ.  
 
ᐃᓄᐃᑦ ᐅᑯᐊ ᑕᑯᓇᒃᑕᐅᒐᔭᖏᑦᑐᑦ  
 (3) ᐱᓪᓗᒍ ᐃᓚᒃᑲᓐᓂᖓ (4), ᐃᖅᑲᖅᑐᐃᕕᖕᒥᑦ ᐅᐊᑦᓯᔨᖓ ᐅᑯᓂᖓ ᑕᑯᓇᒃᑲᔭᖏᑦᑐᖅ  
  (a) ᐃᓐᓇᑐᖃᑦ:  

(b) ᐃᓚᒋᔭᐅᒐᔪᒡᓗᓂ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓂᒃ ᓄᓇᕗᒥᑦ ᓇᓗᓇᐃᖅᑕᖓᑦ 
ᑕᐃᑲᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ;  

(c) ᐃᓕᓐᓂᐊᕈᓂ ᒪᓕᒐᓕᕆᓂᕐᒧᑦ ᑕᐃᑲᓂ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓂᒃ 
ᓄᓇᕗᒥᑦ ᓇᓗᓇᐃᖅᑕᖓᑕ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑐᓂᒃ ᐱᖁᔭᖓᓂᒃ;  

(d) ᐃᓄᐃᑦ ᐱᓕᕆᐊᖃᓯᐅᑦ ᐅᐸᒃᑕᐅᔭᕆᐊᖃᖏᑦᑐᓄᖅ ᐃᓕᓐᓂᐊᕈᓯᐊᕐᒥᑦ 
ᓇᓗᓇᐃᑯᑕᕐᒥᒃ ᑐᓂᔭᐅᑎᓪᓗᒋᑦ ᑕᐃᑲᓂ ᒪᓕᒐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒥᑦ; 

  (e) ᐅᐊᑦᑎᔩᑦ;  
  (f) ᐃᖅᑲᖅᑐᐃᕕᖕᒥᑦ ᓇᓚᒃᑏᑦ;  
  (g) ᐃᓚᒋᔭᐅᔪᑦ ᐃᖅᑲᖅᑐᐃᕕᖕᒥᑦ ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ  
   ᐃᖅᑲᖅᑐᐃᕕᖕᒥᑦ ᐱᔨᑦᑎᕋᖅᑎᖏᑦ ᐃᖅᑲᓇᐃᔭᖅᑐᑦ;  

(h) ᐃᓄᐃᑦ ᐅᕝᕙᓘᓐᓃᑦ ᖃᓄᐃᑦᑐᓂᖏᓐᓄᑦ ᓂᕈᐊᖅᑕᐅᓯᒪᔪᑦ ᐊᖓᔪᖅᑳᖓᑕ 
ᐃᖅᑲᖅᑐᐃᔨᓄᑦ ᑕᐃᑲᓂ ᓄᓇᕗᒥᑦ ᐃᖅᑲᖅᑐᐃᕕᖓᓂᒃ; ᐅᕝᕙᓘᓐᓃᑦ  

(i) ᐃᓄᐃᑦ ᐱᖁᔭᐅᓯᒪᔪᑦ ᐅᕝᕙᓘᓐᓃᑦ ᐱᖁᔭᐅᓯᒪᔪᑦ ᖃᓄᐃᑦᑐᓂᖏᑦ ᐃᓄᐃᑉ 
ᐊᔾᔨᒌᒃᑎᑕᐅᖏᑦᑐᓄᑦ.   

 
ᐃᓄᐃᑦ ᑕᑯᓇᒃᑕᐅᑐᐃᓐᓇᕆᐊᓕᒃ ᐅᒃᐱᕆᔭᐅᔪᖃᖅᐸᑦ ᐅᑯᓂᖓ ᐱᑕᖃᖅᑐᑦ 
 (4) ᐃᓄᒃ ᓇᓗᓇᐃᖅᓯᒪᔪᑦ ᐃᓚᒃᑲᓐᓂᖓᓂ (3) ᑕᑯᓇᒃᑕᐅᑐᐃᓐᓇᕆᐊᓕᒃ ᐃᖅᑲᖅᑐᐃᕕᐅᑉ 
ᐊᐅᔅᓯᔨᖓᓂᒃ ᐅᒃᐱᕆᒍᓂᐅᒃ ᑕᐃᓐᓇ ᐃᓄᒃ:  

(a) ᑲᑉᐱᐊᓴᕋᔭᕈᓂ ᐊᑦᑕᕐᓇᖅᑑᓗᓂ ᐃᖅᑲᖅᑐᐃᕕᖕᒥᑦ ᐅᕝᕙᓘᓐᓃᑦ ᐊᑦᑕᕐᓇᖅᑑᒍᓂ 
ᐃᓄᖏᓐᓂᒃ ᑕᐃᑲᓃᑦᑐᓂᒃ;  

(b) ᐸᒡᕕᓴᕋᔭᕈᓂ ᐃᖅᑲᖅᑐᐃᔪᓂ; ᐅᕝᕙᓘᓐᓃᑦ  
  (c) ᐸᕕᓴᕋᔭᕈᓂ ᖃᓄᐃᑦᑐᖃᖅᑎᓪᓗᒍ ᐃᖅᑲᖅᑐᐃᕕᖕᒥᑦ.  
 
ᐃᖅᑲᖅᑐᐃᔨ ᑕᑯᓇᒃᑕᐅᒐᔭᖏᑦᑐᑦ  
 (5) ᐃᖅᑲᖅᑐᐃᕕᖕᒥᑦ ᐊᐅᔅᓯᔨᖓᓄᑦ ᑕᑯᓇᒃᑲᔭᖏᑦᑐᖅ ᐃᖅᑲᖅᑐᐃᔨᓂᒃ ᐅᕝᕙᓘᓐᓃᑦ 
ᐃᖅᑲᖅᑐᐃᔨᕋᓛᓂᒃ.  
 
ᓱᒋᐅᑎᖃᕆᐊᖃᖏᓐᓂᖅ ᐃᖅᑲᖅᑐᐃᕕᖕᒥᑦ 
77.5. ᑭᓇᑐᐃᓐᓇᖅ ᓱᒋᐅᑎᖃᕆᐊᖃᖏᑦᑐᖅ ᐃᖅᑲᖅᑐᐃᕕᖕᒥᑦ, ᑭᓯᐊᓂ:  
  (a) ᐃᖅᑲᖅᑐᐃᕕᖕᒥᑦ ᐅᐊᔅᓯᔨᖓᑦ ᑐᒡᓕᐊᓘᓐᓃᑦ;  
  (b) ᐊᐅᔅᓯᔨ;  

(c) ᐃᖅᑲᓇᐃᔭᖅᑎ ᐸᖅᑭᔨᐅᔪᖅ ᖃᐅᔨᓴᕐᓂᕐᒥᒃ, ᓇᐃᓴᐃᓂᕐᒥᒃ, ᐱᖁᑎᒃᑯᕕᖕᒥᑦ, 
ᓱᕋᓯᒪᔪᒥᒃ ᓴᓇᔨᖓᑦ ᐅᕝᕙᓘᓐᓃᑦ ᐃᖏᕋᔾᔪᑎᖏᑦ ᐊᒻᒪ ᓇᓗᓇᐃᕈᑎᒥᒃ; 
ᐅᕝᕙᓘᓐᓃᑦ  

(d) ᐃᓄᐃᑦ ᐱᖁᔭᐅᓯᒪᔪᑦ ᐅᕝᕙᓘᓐᓃᑦ ᐱᖁᔭᐅᓯᒪᔪᑦ ᖃᓄᐃᑦᑐᓂᖏᑦ ᐃᓄᐃᑉ 
ᐊᔾᔨᒌᒃᑎᑕᐅᐃᖏᑦᑐᑦ.    

 
ᐃᖅᑲᖅᑐᐃᕕᐅᑉ ᐊᐅᔅᓯᖓᑦ ᐊᔭᐅᖅᑐᐃᑐᐃᓐᓇᕆᐊᓕᒃ  
77.6. ᐃᖅᑲᖅᑐᐃᕕᐅᑉ ᐊᐅᔅᓯᔨᖓᑦ ᐊᔭᐅᖅᑐᐃᑐᐃᓐᓇᕆᐊᓕᒃ 
  (a) ᐃᓄᖕᒥᑦ ᐊᓂᔪᒪᖏᑦᑐᒥᒃ ᐃᖅᑲᖅᑐᐃᕕᖕᒥᑦ ᐅᕝᕙᓘᓐᓃᑦ  
   ᐅᐸᒃᑕᐅᔪᒪᖏᑦᑐᒥᒃ;  

(b) ᐊᓂᖁᔭᐅᔪᒥᒃ ᐃᖅᑲᖅᑐᐃᕕᖕᒥᑦ ᐅᕝᕙᓘᓐᓃᑦ ᐅᐸᒃᑕᐅᔭᕆᐊᖃᖏᑦᑐᒥᑦ; 
ᐅᕝᕙᓘᓐᓃᑦ  

(c) ᓱᒋᐅᑎᒥᒃ ᐱᓇᓱᐊᖅᑎᓪᓗᒍ ᐅᕝᕙᓘᓐᓃᑦ ᐃᓯᕋᓱᐊᖅᑎᓪᓗᒍ, ᐃᖅᑲᖅᑐᐃᕕᖕᒧᑦ.  
 
 
 
ᒪᓕᒐᓕᕆᓂᕐᒧᑦ ᐱᔪᓐᓇᕐᓂᖏᑦ ᐊᒃᑑᑎᖏᑦᑐᑦ 
77.7. (1) ᐃᓚᖏᑦ 77.1-ᒥᑦ 77.6-ᒧᑦ ᐊᒃᑑᑎᖏᑦᑐᑦ ᐱᔪᓐᓇᖏᓐᓄᑦ ᖃᓄᐃᑐᐃᓐᓇᖅ ᐃᖅᑲᖅᑐᐃᔨᐅᑉ 
ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᖅ ᐊᐅᓚᑕᖏᓐᓄᑦ ᐃᖅᑲᖅᑐᐃᑎᓪᓗᒋᑦ.  
 
ᒪᓕᒐᓕᕆᓂᕐᒧᑦ ᐊᑐᐃᓐᓇᐅᔪᑦ ᐊᒃᑑᑎᖏᑦᑐᑦ  
 (2) ᐃᓚᖏᑦ 77.1-ᒥᑦ 77.6-ᒧᑦ ᐱᔪᓐᓇᕐᓂᖏᑦ ᖃᓄᑐᐃᓐᓇᖅ ᐃᖅᑲᖅᑐᐃᔨᐅᑉ ᐅᕝᕙᓘᓐᓃᑦ 
ᐃᖅᑲᖅᑐᐃᔨᕋᓛᖅ ᑕᑯᓇᒃᑕᖏᓐᓄᑦ ᐊᑐᐃᓐᓇᐅᔪᑦ ᓇᒥᑐᐃᓐᓇᖅ ᐃᖅᑲᖅᑐᐃᕕᖕᒥᑦ.  
 
ᐱᕋᔭᖕᓂᖅ ᓱᒋᐊᖅᑕᐅᓂᕐᓗ  
77.8. (1) ᑭᓇᑐᐃᓐᓇᖅ ᒪᓕᖏᑦᑐᖅ ᐃᓚᖏᓐᓂᒃ 77.1-ᒥᑦ 77.6-ᒧᑦ ᐅᕝᕙᓘᓐᓃᑦ ᐊᑐᐊᒐᕐᓂᒃ ᐊᑖᓂ 
ᐃᓚᖓᓂᒃ 77.9.  
 
 (2) ᑭᓇᑐᐃᓐᓇᖅ ᒪᓕᒐᕐᒥᑦ ᓱᕋᐃᔪᑦ ᐃᓚᒃᑲᓐᓂᖓᓂ (1) ᐸᓯᔭᒃᓴᐅᕗᖅ ᐱᕋᔭᖕᓂᕐᒥᒃ ᐊᒻᒪ 
ᑲᒪᒋᔭᐅᒐᔭᖅᐳᖅ ᓴᖏᓗᐊᖏᑦᑐᒧᑦ ᐃᖅᑲᖅᑐᑕᐅᓂᖅ:  

(a) ᓯᕗᓪᓕᕐᒥᑦ ᐱᕋᔭᒃᑯᓂ, ᐊᑭᓕᐅᑎᒃᓴᖃᓪᓗᓂ ᖄᖏᐅᑎᖏᓪᓗᒍ $5,000-ᒥᑦ, 
ᑎᒍᔭᐅᓗᓂ ᐃᑲᔪᖅᑕᐅᕕᖕᒧᑦ ᖄᖏᐅᑎᖏᓪᓗᒍ ᑕᖅᑭᓂᒃ ᐊᕐᕕᓂᓕᖕᓂᑦ 
ᐅᕝᕙᓘᓐᓃᑦ ᑕᒪᒃᑭᑦ ᑖᑯᐊ: ᐅᕝᕙᓘᓐᓃᑦ  

(b) ᒪᕐᕈᐃᖅᓱᕐᓗᓂ ᐅᕝᕙᓘᓐᓃᑦ ᐱᕋᔭᒃᑲᓐᓂᕐᓂᕈᓂ, ᐃᑭᓖᔭᕆᐊᖃᖅᑐᖅ 
ᖄᖏᐅᑎᖏᓪᓗᒍ $10,000-ᓂᒃ, ᑎᒍᔭᐅᓗᓂᓗ ᐃᑲᔪᖅᑕᐅᕕᖕᒧᑦ 
ᖄᖏᐅᑎᖏᓪᓗᒍ ᐊᕐᕌᒍᒧᑦ ᐅᕝᕙᓘᓐᓃᑦ ᑕᒪᒃᑭᑦ.  

 
ᐊᑐᐊᒐᑦ  
77.9. ᑲᒥᓯᓇ ᓯᕗᓕᖅᑏᒃᑯᑦ ᑲᑎᒪᔨᖏᓐᓂᒃ ᐊᑐᐊᒐᓕᐅᑐᐃᓐᓇᕆᐊᓕᒃ  

(a) ᓂᕈᐊᖅᑕᐅᓯᒪᔪᒥᒃ ᐃᓚᖓᓂᒃ ᐃᒡᓗᒥᑦ ᐅᕝᕙᓘᓐᓃᑦ ᐃᓚᖓ ᐃᖅᑲᖅᑐᐃᕕᖕᒥᑦ;  
(b) ᐱᔾᔪᑎᖏᑦ ᑎᑎᕋᖅᓯᒪᔪᑦ 77.2(f), ᓂᕈᐊᖅᑕᐅᓯᒪᔪᑦ ᐃᓚᖓ ᐃᖅᑲᖅᑐᐃᕕᖕᒥᑦ 

ᐅᐸᒃᑕᐅᔭᕆᐊᖃᖏᑦᑐᖅ;  
(c) ᐃᓄᐃᑦ ᐱᖁᔭᐅᓯᒪᔪᑦ ᐅᕝᕙᓘᓐᓃᑦ ᐃᓄᐃᑉ ᐊᔾᔨᒌᒃᑎᑕᐅᖏᑎᑕᐅᔪᑦ 

ᐱᔪᓐᓇᖅᑎᑕᐅᔪᑦ ᐃᓯᕐᓗᑎᑦ ᐅᐸᒃᑕᐅᔭᕆᐊᖃᖏᑦᑐᓂᒃ ᐊᒻᒪ ᐱᖁᔭᓯᒪᔪᑦ 
ᐊᔾᔨᒌᖏᑦᑐᓂᒃ ᐅᐸᒃᑕᐅᔭᕆᐊᖃᖏᑦᑐᓂᒃ ᐊᔾᔨᒌᖏᑦᑐᑦ ᐃᓄᐃᑦ ᐅᕝᕙᓘᓐᓃᑦ 
ᑖᒃᑯᐊ ᐃᓄᐃᑦ ᐊᔾᔨᒌᒃᑎᑕᐅᖏᑦᑐᓄᑦ ᐃᓯᕈᓐᓇᖅᑎᑕᐅᑐᐃᓐᓇᕆᓖᑦ.  

  (d) ᐱᖁᔭᐅᓯᒪᔪᑦ ᐊᓯᖏᓂᒃ ᖃᓄᐃᓕᐅᕋᔭᖅᑕᖏᓐᓄᑦ  
   ᐃᖅᑲᖅᑐᐃᕕᖕᒥᑦ ᐅᐊᔅᓯᔨᖓᑦ ᑕᑯᓇᑐᐃᓐᓇᕆᐊᓕᒃ ᐃᓄᖕᓂᑦ;  

(c) ᐱᖁᔭᐅᓯᒪᔪᓄᑦ ᐃᓄᖕᓂᑦ  



ᒪᓕᒐᓕᕆᓂᕐᒧᑦ ᐱᖁᔭᖅ, ᐋᖅᑭᒋᐊᖅᑕᐅᕗᖅ  ᐱᖁᔭᖅ  
 

  6 S.Nu. 2012,c.14 

 

ᐅᕝᕙᓘᓐᓃᑦ ᐊᔾᔨᒌᒃᑎᑕᐅᖏᑦᑐᓄᑦ ᐃᓄᖕᓂᑦ ᐱᔪᓐᓇᖅᑎᑕᐅᔪᓄᑦ ᓱᒋᐅᑎᓂᒃ 
ᐃᖅᑲᖅᑐᐃᕕᖕᒥᑦ.  

 

 

 

 

 

 

 

 

 

 

 

 

 

   

 

 

 

 

 

 

 

 
ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

